


Chummā-saṃketa-prakāśaḥ 

Texte	sanskrit	translittéré 

	
 
[…] (tad)dṛkpātamahodayāt || 1 || 
bhūmau saṃpatitaḥ kṣiprācchinnamūla iva drumaḥ  | 
niruttaropamā bhūmirbāhyāntaḥ karaṇojjhitā || 2 || 
aprameyā nirātaṅkā kālākālakalottarā  | 
adhāmadhāmavibhavā nirniketakramākramā || 3 || 
asparśaparamānandacamatkāraughanirbharā  | 
nirānandā nirāveśā sadasadbhramavarjitā || 4 || 
nirvikalpāvikalpā tu saṃvidujjhitadharmiṇī  | 
prāptā mayā jhagityeva vāsanāñjanavarjitā || 5 || 
tatraiva bahukālaṃ tu sthito’haṃ niścalākṛtiḥ  | 
akasmāttu prabuddho’smi tatprasādavaśānmanāk || 6 || 
apūrvasaṃvidāhlādacamatkāreṇa ghūrṇitaḥ  | 
sthito’ haṃ vismayāviṣṭo nityānandena nanditaḥ || 7 || 
śāstraprapañcavimukho gatāhaṃpratyayo yadā  | 
tadā mayā siddhanāthaḥ sampṛṣṭaḥ pustakānvitaḥ || 8 || 
yā kācidbhūrmayā nātha durgamā tvatprasādataḥ  | 
anubhūtā nirātaṅkā tāṃ yathā sarvato’ bhitaḥ || 9 || 
saṃlakṣayāmi satataṃ tathā kathaya me prabho | 
mahātmanā tadā tena maunasthena viśeṣataḥ || 10 || 
ūrdhve vyomni yataḥ kṣiptā dṛsṭirakramanirbharā  | 
tadadhiṣṭhānatastasmātparākāśātsamutthitā || 11 || 
śivasyābhinnarūpā tu parāvāganiketanā  | 
vaikharyantā kulottīrṇā samastāśrayavarjitā || 12 || 
bhairavī saiva vikhyātā nirniketasvarūpiṇī || 13ab || 
tadaivai bhairavīrūpaṃ nirdhāmaparamāṭavīm || 13 || 
sarvāvaraṇanirmuktāṃ lāti nityamabhedataḥ  | 
aṭavīlassamākhyāto nityoditakhamūrtibhṛt || 14 || 
apūrvataracidbhābhissāmarasyavapuḥ paraḥ || 15 || 
provāca prahasanmāṃ sa kimarthaṃ tvaṃ samuddhataḥ || 15 || 
śāstrajālamidaṃ kiṃ syādbhrāntirnādyāpi te cyutā  | 
paśyemāṃ pustikāṃ vipra siddhanāthakarasthitām || 16 ||   
asyāḥ pañcaphaṇo yastu sthito dṛḍhanibandhanaḥ  | 
pañcendriyamayīṃ śaktiṃ viddhi tāṃ kramapāraga || 17 || 
valayau dvau sthitau yau tu tau jāgratsvapnavigrahau  | 
imau yau paṭṭakau dvau tu tau śṛṇuṣva samāsataḥ || 18 || 
ūrdhvapaṭṭakarūpastu prāṇaḥ saptaśikhaḥ smṛtaḥ  | 
adhaḥsthaḥ paṭṭako yastu saṃsthito ’pānavigrahaḥ || 19 ||  
pravāhadvayarūpo ’haṃ saṃsthito dvija tattvataḥ  | 
kulakaulakramonmeṣarūpau dvau paṭṭakau smṛtau || 20 || 
udriktaśāntavisphārasamāveśamayau tvimau | 
ūrdhvasthā pūrṇavibhavā śaktirunmeṣadharmiṇī || 21 ||  
adhaḥsthā kṛśadeheyaṃ grāsinī śaktiraiśvarī | 
bhittvaitatpaṭṭakayugaṃ madhye paśya vimarśataḥ || 22 || 
mahāśūnyātiśūnyaṃ tu kṣarākṣaravivarjitam || 23 || 
asparśaṃ paramākāśaṃ nirniketaṃ niruttaram  | 
sarvottīrṇamanābhāsaṃsarvatrāvasthitaṃ sadā 
sṛṣṭisthityupasaṃhārakālagrāsāntakaṃ param || 24 || 
sarvāvaraṇanirmuktaṃ svasvarūpaṃ svagocaram | 
itthaṃ parataraṃ tattvaṃ sākṣātkṛtya mayākramāt || 25 || 
tyaktaṃ sarvamaśeṣeṇa śāstrajālaṃ samantataḥ | 
tyaktaśāstraprapañcena siddhanāthena dhīmatā || 26 || 
dṛṣṭastu tatksaṇāttena parituṣṭena bhāṣitaḥ  | 
yogyastvaṃ sanmate putra durgame’ sminmahākrame || 27 || 



ityuktvā kṛpāyāviṣṭo bodhayāmāsa māṃ prabhuḥ  | 
kiṃcicchummopadeśaṃ tu saṃketapadavistaraṃ || 28 || 
durbodhaṃ tu mahāyogipravarāṇāṃ samantataḥ  | 
yatastasmānmahoddhāma sāhasaṃ padamacyutaṃ || 29 || 
samāruhya haṭhādasmi suprabuddhadaśānvitaḥ | 
itthamapyadbhute tattve siddhanāthaprasādataḥ || 30 || 
prāptaṃ mayā anirdeśyaṃ vikalpaughavilāpakam  | 
yadapūrvataraṃ kiṃcittatte vakṣyāmyaśeṣataḥ || 31 || 
bhakto’ si sarvapīṭheṣu brahmaṇyavasthitaḥ sadā  | 
tvayādyāpi na viśrāntiḥ samyagāsāditā parā || 32 || 
saṃdigdhāṃ matimāśritya kiṃ paryaṭasi putraka  | 
yogyastvaṃ parame jñāne yatastasmādalaṃ bhava || 33 || 
pravakṣyāmi mukhāmnāyaṃ yathā prāptaṃ yathākramam  | 
darśanāmnāyamelāpavarjitaṃ satatoditaṃ || 34 || 
pūjyapūjakasaṃbandhaprojjhitaṃ paratattvataḥ  | 
ekāgramanasonmeṣavimarśena mahāmate || 35 || 
rahasyapādavistāraṃ vijñeyaṃ vitataṃ śṛṇu || 
parataramaniketa pustaka kathā || 
karaṇa cakkta ophoḍitirabhasā kulakaulikapuṭayugmuvicāra | 
andaruvāhirukāsiti sahasāpaśśumajji śūnyata avikāra || 
parataram aniketaṃ tattvamārgasthitaṃ te  | 
nirūpamapadachummāsampradāyaṃ samantāt || 36 || 
svarasavaśatayāhaṃ tvatkṛpāghrātacittaḥ  | 
prakaṭataravacobhirdarśayāmyāśu nūnam || 37 || 

 
liṅgu abhijñānu || 1 || 

yatremāssaṃvidaḥ sarvāḥ sabāhyādyantaroditāḥ  | 
asparśaparamākāśe nirnikete pare śive || 38 || 
vyaktāvyaktapadātīte nispandānandasundare  | 
līyante kramayogena talliṅgaṃ saṃsmṛtaṃ param || 39 || 
sarvātigaṃ tadevoccaiḥ prathitaṃ sarvagatvataḥ  | 
svābhijñānatayā nityaṃ jagattritayabhedataḥ || 40 || 
nijaparaśatti samuhusamarggo akamumahoghe avaṭi ayādhi |  
samarākchepa śameti abharggopa bhavasāhasakośa a-anādhi || 

 
araṇisamudāyu || 2 || 

śivasyābhinnarūpeyaṃ śaktirakramataḥ parā  | 
proditā paramonmeṣarūpā svacchandacāriṇī || 41 || 
tayoraraṇimanthānaḥ sāmarasyamahodayaḥ  | 
Saṃghaṭṭo yastato jātā niṣkāmādṛṣtiravyayā || 42 || 
bahi yā khitirājiniccugaganitārā ca yu śaśidinakarayu tu | 
tākhiti apariśacinna bhasadanivika ca raśmi bindu acchu tu || 

 
cakreśīmelaku || 3 || 

tato’nalpacidullāsaghanasṛṣteranantaram  | 
nirāvaraṇanibāmaparamākāśavṛttayaḥ || 43 || 
cakreśvarīraśmirūpā devatākulavarjitāḥ  | 
nirnikete pade śvete militāvyāptisamyutāḥ || 44 || 
udaya cakchakaraṇāvalimāgo niravayinijamarīci bharu udayi | 
sonicu udayādika me avibhāgethya viśśāma ubhajavāno anayi || 

 
kālagrāsu || 4 || 

sṛṣṭyādikalanārūpo yatrākramacidasvare  | 
kālaḥ saṃhāramāpnoti kālagrāsaḥ sa ucyate || 45 || 

 
karaṇku sumati || 5 || 

cidānandamayollāsamicchājñānakriyātmakam  | 
karaṇānāṃ vapuryatra pūjraktaṃ puṣpatāṃ gatam || 46 || 
yo pañcapapañca rūpa bahi andarikṣitipabhicī ye nicu samabhāge | 



rū-aparggahuchoniti cisman diriyathe amara ameya churandi sa bhāve || 
 

manumati paricāraku || 6 || 
grāhyagrāhakavisphāradvandvamelāpake pare | 
mahāmaithunasaṃghaṭṭasāmarasyapade same || 47 || 
manomatī tu tatraiva paricārakatāṃ gate  | 
nirāvaraṇaciddhāmni || 48 || 
vīra cayasi akṣeśari nicaye sami āmelaku inirahetu | 
yo avirat tathyo nirupama akamanaye so saṅghaṭṭu jayūna acetu || 

 
ahamitighaṭṭanu || 7 || 

tadāmitāmitasyoccairahaṃkārasya ghaṭṭanam  | 
ullaṅghanakramaḥ ko’pi vibhāti kalanojjhitaḥ || 49 || 
akamamarīcini ca yusarasapanekamapripāṭī saditu ameyu | 
ullaṅghiti nijapadu amanamane vibhajiparamākāśu atheyu || 

 
phalanirvāṇu || 8 || 

kvacinniruttarapade dṛṣṭatattvasya sarvadā  | 
Phalādahetukollāsādūhā nirvāṇavāgbhavet || 50 || 

 
rami ekāyanu || 9 || 

yatastatastu sarvatra sarvakarma yathā tathā  | 
kurvannirāmayo vyāpī krīdatyekāyano’cyutaḥ || 51 || 

 
parādyāvanvryā || 10 || 

tataḥ svātantryato nityaṃ proditā avibhedataḥ  | 
giraḥ parādirūpiṇyau bhedābhedaprathātmikāḥ || 52 || 
akṣacakrodayo’pīha niṣcalatvasvarūpatām  | 
prayātāḥ paramavyomasvarūpādaparicyutāḥ || 53 || 
akka ca akama padā aniketana vāca caturvidhathi a u avātī | 
ta sivannivanni avināśa acetana assaralahara-amalāñī || 

 
nṛttagītaprayāsu || 11 || 

tato’nuttaraciddhāmarūpe satyucite śive | 
dṛgādihastapādāntarūpāṇāṃ saṃsthito’ kramāt || 54 || 
akṣacakrodayo’pīha niṣcalatvasvarūpatām | 
prayātāḥ paramavyomasvarūpādaparicyutāḥ || 53 || 

 
ovallī yajanu || 12 || 

paramātmamaheśasya tarpaṇāktamāha  | 
anantecchākulollāsalaharīṇāmakṛtrimam || 56 || 
rūpādiviśvavisphārasaṃvinnicayavigrahāḥ  | 
ovallyāḥ kathitāstābhiryajanaṃ kriyate param || 57 || 

 
anubhavaśānti || 13 || 

itthaṃ saṃsāracakre’sminramamānasya lokavat  | 
jñātasvātmasvarūpasya nityatṛptasya kasyacit || 58 || 
paramānubhavāhlādacamatkāreṇa sarvadā  | 
niyatānubhavagrāsācchāntirmaṅjayate parā || 59 || 

 
kulamadhu peyu || 14 || 

kulaṃ proktaṃ parāśaktirūpamasparśasambhavam  | 
peyaṃ tadeva madyaṃ tu kalānāṃ pravilāpakam || 60 || 

 
śūnyātītavṛtti || 15 || 

sadaiva paramāvṛttiḥ sadasadbhramavarjitā  | 
satāṃ nirāvilā spandā śūnyātītā sadoditā || 61 || 



hatāhatobhayarave sabāhyābhyantarodite  | 
layaṃ yāte sati tadā saṃsthitā niravagrahā || 62 || 

 
anāmanidrā || 16 || 

niśśeṣabhāvavibhavaprapañcaughaparikṣayāt | 
avācyatvādanāmeha nidrā śāntā parā smṛtā || 63 || 
parāmudrā mantranirīha kathā padatrayāntargatā ||                 
gamiti viṣayukaraneśa riharitopabhavi khecaramudra ameya | 
cyovannarahi tu mantropajuniśitothi a-aparivitti nirīha adheya || 

  
bhautiku dinu || 17 || 

pṛthivyādimahābhūtakārye kāraṇasaṃyute | 
prodite tatra sarvatra bhautikaṃ taddinaṃ smṛtaṃ || 64 || 

 
pakṣākiśo || 18 || 

ātmātmīyagrahodrekapakṣo yatra layaṃ gataḥ  | 
nirnimeṣapadaṃ tasya kṛśaṃ grāsaikaghasmaram || 65 || 

 
rātrī āgamu || 19 || 

ekasminsati kācittu rātriḥ samyakparāgatā  | 
sarvasaṃhārasaṃhārasaṃhartrī satatoditā || 66 || 
cidacidbhedavibhavaprakāśagrasanākulā  | 
mahāśūnyātiśūnyeyaṃ nirlakṣyādvayavigrahā || 67 || 
varṇāvarṇavibhāgaṃ tu yā rāti satataṃ kṣaṇāt  | 
rātriḥ sā kathyate ghorā nirupākhyā kramākṛtiḥ || 68 || 
yo mahābhūtāvali pañcaku avira tu yugmodavupatteku visāsi | 
so vinivāriti akṣayu mukhagatu nityoditu paranutu avabhāsi || 

  
mutto kiñcīnā || 20 || 

iyetasminpare vyomni prathite sati sarvataḥ  | 
bhedābhedādivaicitryaṃ cidacidvigrahaṃ sadā || 69 || 
na kiñcidapi sarvatra muktaṃ yatra layaṃ gatam  | 
eṣa ko’pi sadā bhāti nirantarataro’ mitaḥ || 70 || 
citsvarūpo’ kramadṛśā saṅkṣayodayavarjitaḥ  | 
nistaraṅgo nirābhāsaḥ sarvābhāsāntaroditaḥ || 71 || 
pasaripasarimilitisiciccakka samañja bhuñjiti niju upabhoguye pallaṭi asaṃvitti athakkasayathijau 
khaṇḍamarīci mahogu || 

  
akulapaveśu || 21 || 

nirāvaraṇanibhāmanirānandaṃ nirāśrayam  | 
paraprakāśamaspandaṃ śāntacinmātravigraham || 72 || 
nānāśaktikarasphāraviśrāntipadamacyutam  | 
niyatānubhavakṣīṇasvasvarūpaikagocaram || 73 || 
akulaṃ gurubhiḥ proktaṃ niḥsvabhāvaṃ sadoditam  | 
sa so’hamiti saṅkramātpraveśastatra jayate || 74 || 
sā e citi haṭhāniju āśayumajjivyomithicī sarasapane | 
usigatagatava prabhājisa anāśayu ivigatālamba caccacinu asane || 

 
avasānabhūmi || 22 || 

bāhyāntarakrameṇemāḥ saṃvidullāsabhūmayaḥ  | 
yāḥ sphurantyasthirā nityaṃ bhedābhedaprathātmikāḥ || 75 || 
tāsāṃ tu yugapatproccaiḥ sāmarasyavapuḥ parā  | 
yāgādhollaṅghanādbhāti sā bhūmiḥ prāntagā smṛtā || 76 || 
iṣagati phoneta cida akamakame niravakāśapadipi a-avatthi samarasarasaviccī agamagame agādha 
kathanucinupadiparyanti || 

  
avācyakathā || 23 || 



etadbhūmyadhiroheṇa maunaṃ sañjāyate mahat  | 
sabdārthakuvikalpena varjitaṃ satatoditam || 77 || 
ata eva tu nirdiṣṭamavācyaṃ kathanaṃ param | 
athākāreṇa vā vācyaṃ varṇāvarṇojjhitena ca || 78 || 
akatha kathāguru mukhasaṃcāre sānu mahāmartako ca vijimbhi akitaka paravismaya anukāravu 
agamāvaṭipivo samahakṣambi || 
 

dehavināśanu || 25 || 
asminsati śarīre’pi dehasya trividhasya yā  | 
vismṛtiḥ sa vināśaḥ syādguruvaktraprasādataḥ || 79 || 

 
nirūttarottaradaśā || 26 || 

nirūttarottarā kācitkramākramavivarjitā  | 
daśā pūrvāgamagamādvyajyate nityanirmalāt || 80 || 
bhūtabhāvana kañcuka vilaye apāri anākhya gaganiviśśāmu | 
satatodita kālākāla kṣayethyo akaranakaranenicu avirāma || 

 
śrīnāthaprāptiḥ || 27 || 

śrīḥ śaktiḥ paramā proktā jagadvibhavanirbharā  | 
sasphurā nirdvayā yā tu tasyāḥ prabhuranuttaraḥ || 81 || 
śāntātiśāntarūpe yaḥ sa śrīnāthaḥ smṛto’vyayaḥ  | 
tadrūpatāsamāpattiḥ prāptiḥ sā jayate’ calā || 82 || 

 
nirīhacarcā || 28 || 

ceṣṭākāyaparispandaḥ saṃvidullāsacoditaḥ  | 
tena projjhitarūpeyaṃ niśceṣṭāgatirucyate || 83 || 
tā sā nirīhavācyeha kalpanāgrāsataḥ sṃṛtā  | 
sati kśobhe’pi sarvatra bhrājamānāsthitā sadā || 84 || 

 
lelihacaryā || 29 || 

viśvaprapañcavibhavo līḍhakālena sarvadā  | 
so’pi līḍho yayā samyakmahāsaṃhārasaṃvidā || 85 || 
saiveha satataṃ devī lelihānāsthitākramā  | 
aniruddhatayā sākṣāda parokṣā sadoditā || 86 || 

 
paryantachummā || 30 || 

mahāparyantasaṃbodhaparaśchummāmahodayaḥ  | 
nānādarśanasambhūtacarcābhiḥ parivarjitaḥ || 87 || 
vaktrādvaktrakramodbhūtaḥ sāhasākhyo mahādbhutaḥ  | 
kālākālobhayollāsasaṅkṣayātsatatoditaḥ || 88 || 

 
anāśriti || 31 || 

icchākṣobhodayamālairabhilāṣaiḥ samantataḥ  | 
varjitatvādayaṃ samyaṅnistaraṅgaprathātmakaḥ || 89 || 
niṣkāmo nirvikāraśca sarvāśrayavivarjitaḥ  | 
sāmarasyarasāsvādasañcarvaṇarataḥ sadā || 90 || 

 
panthāvadhūcī || 32 || 

sarvatra ramamāṇo’pi niyatāśrayavarjitaḥ  | 
saṃvidullāsavibhavairanirodhatayābhitaḥ || 91 || 
prāpnoti vṛttimagamāṃ pānthavattvavadhūtikām  | 
nirlepāṃ puṣkaradalasthitavārivadañcitām || 92 || 
aṭṭuviṣayabhūmi aḍāvisadā paracirggaganajannārajānāre | 
apabuddha sa ehakatha apadāviparīto bhāsi apamāna || 

  
maccī umaccī || 33 || 

svasvātantryodayatayā nirvicāratvamāgatā  | 
saṃvinnavanavollekharūpiṇī sarvabhakṣiṇī || 93 || 



yuktāyuktavicāraistu varjitā cañcalā sadā  | 
yā sthitā nirbharā saiva proccairunmattatāṃ gatā || 94 || 
paramaṃ śivamālokya tadvaśīkṛtacāpalā  | 
mattonmattā citiḥ khyātā satāmapracyutā tataḥ || 95 || 

 
sarvabhakṣagrāsakā || 34 || 

vṛttiprapañcarūpasya sarvagrāsaśarīriṇaḥ  | 
grasanāyodyatāyālaṃ sāmarasyamahodayāt || 96 || 
tīkṣnātitīkṣnarūpeyaṃ nirāvaraṇavigrahā  | 
saiveha kathitā kācitsarvabhakṣasya bhakṣikā || 97 || 

 
bharitavyāpaka || 35 || 

iyamakṣīṇavibhavāsaṃvittiraśarīriṇī  | 
viśvaprapañcavisphāravṛttyullāsasamarpaṇāt || 98 || 
vyāpikā tu samākhyātā nirāvaraṇadharmiṇī  | 
bhairavasyāmitālokabharitasya nirākṛteḥ || 99 || 
manana īśati śakṣuda āgūriti paramākāśapadithitikitti | 
vittipa pañca akāme | pūritibhujiniravakāśu avnitti || 

  
niṣkaraṅku yogu || 36 || 

karāstrayodaśākārāḥ sarvākṣakṣobhavṛttayaḥ  | 
aṅkaṃ tu nirniketā yāḥ saṃvidodehavistaram || 100 || 
etatkaraṅkamākhyātaṃ tasya grāsādanāvṛtaṃ  | 
niṣkaraṅkaṃ samuddiṣṭaṃ nirālambaṃ nirāśrayam || 101 || 
paraṃ yogavaraṃ guhyaṃ niyatadhyānavarjitam  | 
nityaṃ bhāti nirāveśacetasāmanirodhataḥ || 102 || 

 
akāyakhecara || 37 || 

anenaiva sadā kāyasaṃkalpakalanojjhitaḥ  | 
mitāmitadaśottīrṇacidākāśacaro bhavet || 103 || 
akaraṇa khecarakaraṇa paveśeya pabhavipathamapatibha agamagame | 
paramākāśapada aviśeṣe sādhāmarahikhekalanicu akame || 

  
bharitapūrṇā || 38 || 

yatastu viśvavibhavaṃ bharitaṃ nirniketayā  | 
yayā svatantrarūpiṇyā saṃvidā saiva sarvadā || 104 || 
akhaṇḍitanijollāsarūpatvātpūrṇavigrahā  | 
paramānandaniṣyandanirbharā saṃsmṛtāmṛtā || 105 || 

 
pūrṇakiśī || 39 || 

Itthaṃ pūrṇasvarūpāpi mahāgrāsaikaghasmarā  | 
Sarvottīrṇaviyadvṛttimatyajantī kṛśā smṛtā || 106 || 
śaścī akitakaphuraṇā rūpe niścamaśamuśita andararājiśattipurā śivapadinī rūpi sajjimilitinārī curubhāji || 

 
lelihānā lāmā || 40 || 

kṛpādibhāvayogasya haṭhādakramayogataḥ  | 
lelihānatayālāmābhakṣakīyā tu sāṃsmṛtā || 107 || 
lānātsarvasya jagato mātri sarvatra cābhitaḥ  | 
lāmā seha samākhyātā sarvagā sarvavarjitā || 108 || 
sarvasaṃhāravṛttyaiva yā sarvaṃ sṛjati kṣaṇāt  | 
viśvatra vartate nityaṃ saiva lāmā parāsmṛtā || 109 || 

 
kodhinā || 41 || 

saiveha krodhinī nityaṃ sarvasaṃhārikā yataḥ  | 
kathitāttu tato’nādibodhavisphāraghūrṇitā || 110 || 

 
ubhayasṛṣṭi || 42 || 



akalodrekarūpāyā svasvabhāvaikadharmiṇī  | 
kulavistārasaṃsthāpi bhāvabhedaprathātmikā || 111 || 
ubhayoḥ sṛṣṭivibhavā bhedābhedamayī sadā  | 
parāparāparāsṛṣṭiḥ moktā śambhoḥ sadoditā || 112 || 

 
prāntakathāvadhi || 43 || 

yasyāḥ svatantrā prathate sṛṣtirīdṛksvarūpiṇī  | 
nirāvaraṇanibāmasaṃvido’nuttarākṛteḥ || 113 || 
śāntātiśāntarūpeha saiva prāntakathāvadhiḥ  | 
sadasadbhrāntisaṅkalparahitā saṃsmṛtāvyayā || 114 || 

 
śūnyasaṅghaṭṭu || 44 || 

śūnyātiśūnyaciddhāmni saṅghaṭṭo nityamāsthitaḥ  | 
yastena sarvasaṃhārasaṃhantrīti nigadyate || 115 || 

 
nijajanmagrāsu || 45 || 

nānāsaṃvitkarollāsasvarūpasya svajanmanaḥ  | 
grāsakī satataṃ bhāti kaivalyātsarvagā citiḥ || 116 || 

 
anicchiccha || 46 || 

abhilāṣeṇa saṃyuktā cidvṛttiḥ prathate tu yā  | 
saivehecchāsamākhyātā viṣayagrāsalālasā || 117 | 
tāṃ tyaktvā nityamamalāyā sphuratyaniketanā  | 
svasvarūpasamāveśacamatkāraikanirbharā || 118 || 
yatra saṃvinmahāvyomni nistaraṅge sadodite  | 
anicchecchāsamākhyātā kāpi sā sarvadoditā || 119 || 
tatra sākṣādavācyaiva kathā kāpyudayatyalaṃ  | 
anuttarapadaprāptau vācābhedagrahaḥ kutaḥ || 120 || 

 
apūjā pūjā || 47 || 

pañcopacārikā pūjā kṛtrimā yā bahiḥ sthitā  | 
vilayaṃ tatra sā yātā kvāpyakramapade’ game || 121 || 
apūjaiva samākhyātā pūjā sā paramāvyayā  | 
nityoditamahāsaṃvitpañcavāhena ḍhaukitā || 122 || 
aniketaparavyomaṃ bhairavasyāvibhedataḥ  | 
akalpitamahājñānasamullāsena nirbharā || 123 || 
carācarajagadgrāsanirataḥ ko’pi sarvadā  | 
apūrvo’ sau sthito’ nalpaḥ pūjanaḥ satatoditaḥ || 124 || 
vyāpaka sarvabhakṣa ummaccī avadhūcīrāśita anirodhe niravadhi rūpaka me asamaccī caryakā ca udayi 
parabodhe || 

 
amudrā mudrā || 48 || 

karaṅkiṇyādimudrābhiḥ kṛtakābhirvivarjitā  | 
vigrahagrahasaṅkocanirmuktā vidaśākṛtiḥ || 125 || 
amudraiva smṛtā mudrā yatra pūjāmahotsave  | 
jayatyakalpitaḥ so’yamavaṭāṭaṅkaṭaṅkitaḥ || 126 || 

 
amantre mantra || 49 || 

manaḥsaṅkalpakalanāsamūhairyo manāgapi  | 
na spṛśyate hi saṃvittirlapanātprathate yataḥ || 127 || 
tataḥ ko’pi nirāveśarūpo’spando’svaraḥ sadā  | 
varṇāvarṇakalodrekavarjitaḥ satatoditaḥ || 128 || 
anuccāryo mahānādo hatāhataravojjhitaḥ  | 
vyāpī sarvagato mantre’ mantraḥ prokto niruttaraḥ || 129 || 
vannavihīnaniruttarukhassarujagasamūlapakitigā yatra reka ukāra hakāra vikassaruvannacittra ciññeya vicitra 
|| || 

 
akaraṇe karaṇu || 50 || 



karaṇaistāṇḍavādyairanantaiḥ kṛtakaiḥ sadā  | 
dehaprāṇavinirdhantyairujjhito nityamāsthitaḥ || 130 || 
akartavyamidaṃ proktaṃ karaṇaṃ paramaṃ mahat  | 
sarvendriyacidullasātsvasvarūpaprakāśakam || 131 || 
matimanuperiti karaṇasamargge ahamiti gahuhuravāṃ na aśeśu | 
ko ca avitto budhna abhaṅge ummesabhāji apaveśu || 

 
asambandhe sambandha || 51 || 

ahantedantayornityaṃ sambandhaḥ saṃsthito’ calaḥ  | 
sarvo‘ yaṃ vilayaṃ yāti nirahaṃkāracitpade || 132 || 
sarvottīṇatayā samyaksarvage vimale’mbare  | 
asambandhaḥ samākhyātaḥ sambandhaḥ paramo’ kramāt || 133 || 
vigalanicuñña acuñña sa bhupāvividha padātha sāthukavale u | 
āśayuciti sadā nīrūpā viccīvijuvirū praghaṭṭeti || 

 
anāhāratṛpti || 52 || 

rūpādibhāvavibhavajñānādeva prajāyate  | 
tṛptiḥ parā mahāsaṃvidbhairavasya sadā samā || 134 || 
anāhāradaśāyogāddehaprāṇojjhitākṛteḥ  | 
mahāvimarśasaṃsparśasamāviṣṭasya sarvataḥ || 135 || 

 
adṛṣṭadarśanu || 53 || 

antaḥkaraṇarūpe tu jñāne sarvatra saṃsthitam  | 
taduttīrṇamahāsattāsvabhāvaṃ jñaptilakṣaṇam || 136 || 
tenaiva satataṃ sākṣātsaṃsthitaṃ darśanaṃ param  | 
sarvabhāvapadārtheṣu paramaṃ nirniketanam || 137 || 
grāhyagrāhakasaṃskāravitarkaparivarjanam  | 
saddaiśikamukhāyātasampradāyena gamyate || 138 || 
niruparāguparudhammu anābilu bhedābhedakalādi acchutu | 
aviśīcī vigatarggahu avicalu buji-aghaharu puṇyavimutu || 

 
acāru cāru || 54 || 

nirāvaraṇacidrūpaghanādacyutavṛttitaḥ  | 
acārastu samākhyāto vajravanniścalaḥ sadā || 139 || 
sa eva sarvasaṃvittivibhāve svecchayābhitaḥ  | 
carasya cāracāro’ yamacyuto’nāvilaḥ paraḥ || 140 || 

 
vyomācāru || 55 || 

itthaṃ sadaiva sarvatra paravyomadaśāgamā  | 
arkaprakāśavadbhāti pūrayitvā carācaram || 141 || 
nirābhāsanirāveśanirānandacamatkṛtiḥ  | 
yā sparśavibhavā saiva vyomācāragatiḥ smṛtā || 142 || 

 
sañcāru || 56 || 

mukhānmukhakramāyātaḥ sarvasaṅkalpavarjitaḥ  | 
vaktrāmnāyaḥ paro yo’ yaṃ sa sañcāro’ mitaḥ sthitaḥ || 143 || 

 
paryantu asāru || 57 || 

uatastu citprakāśo’ yaṃ rājate tattadātmanā  | 
paramādvayavisphārarūpo’ khaṇditamūrtimān || 144 || 
nīlapītasitādyāstu varṇā grāhyabhuvaṃ śritāḥ  | 
ye sarve te‘niśaṃ proccairniḥsāratvaṃ tato gatāḥ || 145 || 

 
akalito saṃsāru || 58 || 

bhedāḍambarasaṅkṣobhasvabhāvaḥ kalanātmakaḥ  | 
saṃsāraḥ saṃsthito nityaṃ niyatagrahacetasām || 146 || 
prabuddhahṛadayānāṃ tu vikalpagrāsataḥ sadā  | 
anuttaraśivābhāsaḥ sarvatraiva virājate || 147 || 



 
mithyābhimānu || 59 || 

dehaprāṇādyahaṃkāro mithyaiva svīkṛto janaiḥ  | 
tattvatastu sadā bhāti citsvarūpo’ vinaśvaraḥ || 148 || 

 
guhyopadeśu || 60 || 

satataṃ bhrājamāno’pi sarveṣāṃ sarvataḥ sadā  | 
guruvaktreṇa samprāpyo guhyo’yamupadeśakaḥ || 149 || 

 
svapnabhramu || 61 || 

anena prāptamātreṇa svapnabhrāntisamo bhavet  | 
bhāvābhāvaprapañcasya viśvavistāravibhramaḥ || 150 || 
bhāva sabhāve sardha-avināśī sapanasabhāvanavi ughanna | 
te ajanijaniravadhi agamapakāśī idassadiṣṭikāci vipacchanna || 

 
chalāchalabhūmi || 62 || 

chalo‘ kasmātsamullāsastannāśo’ cchala ucyate  | 
evaṃ chalācchalamayī sakṛdūrmiḥ sthitā tu yā || 151 || 
samudrasyevatattulyā viśvasthitiriyaṃ sthitā  | 
yataḥ samyaksamuddiṣṭā gandharvapuravattadā || 152 || 
mahābhrāntisvarūpāttu niḥsārā kṛtakābhitaḥ  | 
tasmānnātragrahaḥ kāryaḥ sadbhiḥ sattattvadarśibhiḥ || 153 || 

 
nirāveśabhūmi || 63 || 

ihāvaśiṣyate tasmādbhūmiḥ kācinnirāśrayā  | 
nistaraṅgatayā sākṣānnirāveśā niruttarā || 154 || 

 
asphura ulatti || 64 || 

anantasaṃvidvisphārasphurattā layamāgatā  | 
yatra sarvojjhite dhāmni pare nityavikasvare || 155 || 
asphurattāsvarūpe’ sminsarvāvaraṇavarjite  | 
saiva śaktirihoddiṣṭā nīrūpāvigatāvadhiḥ || 156 || 
tadbalena yataḥ sarvaṃ kalākālākalāvapuḥ  | 
sphurattāṃ bhajate’ nalpasvasvātantryamahodayāt || 157 || 

 
akramakramu || 65 || 

bhinnaprathātmikā yāvadvṛttayo bahirāsthitāḥ  | 
viṣayāharaṇonmukhyastāvatkrama iti smṛtaḥ || 158 || 
taduttīrṇe pare yatra cidacidbhedavarjite  | 
mahāvyomnyadvayatayā sarvo bhātyakramastu saḥ || 159 || 
īdṛksvarūparūpo yo bhātyakramamahodayaḥ  | 
sa eva sarvatodikkaḥ kramātko’pi nirantaraḥ || 160 || 
prāgukta lakṣaṇe’nante śaktirūpe sadodite  | 
satataṃ saṃsthite sākṣātsaṃkalpakalanojjhite || 161 || 
paramākāśapade nicu akame mama bhāve pasaro apameyu | 
niśito vitti nicayu agamagame ittalūkālukamuko adheyu || 

 
alayu udayu || 66 || 

padārthapralayo yatra svasvarūpodayastataḥ  | 
akhaṇḍatāvabhāso ya udayāstavivarjitaḥ || 162 || 

 
athicī thiti || 67 || 

bhedonmeṣasthitiryatra layaṃ yātāgame pade  | 
aprakampye nirākhyākhye sā sthitiḥ sthitiravyayā || 163 || 

 
saṃhārāsṛṣṭi || 68 || 

sarvasaṃhārasaṃhārapadātsakalaniṣkalā  | 
svabhāvabhāvarūpo’ yaṃ sṛṣṭirullasitākramāt || 164 || 



adharapayodharamūlādhārita acalitu cighadirataṃ avibhaccī || 
 

vāyu pithivi || 69 || 
calanaspandanoddeśarūpī cañcalamūrtibhṛt  | 
vāyuryastena satatamāśyānatvamupāśritaḥ || 165 || 
yatastasmāttukāṭhinyarūpā dharaṇirucyate  | 
viparītasvabhāvo’ yamakrameṇa vyavasthitaḥ || 166 || 

 
jala jalanu || 70 || 

dravarūpaṃ jalaṃ khyātamādātuṃ tadyato’ kramāt  | 
agnidehaṃ tu tenaiva svīkṛtaṃ dhāmaśaktitaḥ || 167 || 

 
jaḍu akāśu || 71 || 

dravarūpaṃ jalaṃ khyātamādātuṃ tadyato’ kramāt  | 
agnidehaṃ tu tenaiva svīkṛtaṃ dhāmaśaktitaḥ || 167 || 

 
viparītavṛtti || 72 || 

ākhyātā guruvaktroktayuktyeyaṃ vṛttirakramāt  |  
viparītagamenoccaiḥ sākṣātkāratayoditā || 169 || 

 
kañcukasvarūpu || 73 || 

kañcukonmeṣavistārarūpiṇī sarvagā sadā  | 
viśvavaicitryacitrasya sūtradhāratvamāgatā || 170 || 

 
māyīyu rūpu || 74 || 

rūpaṃ yaddṛśyajātaṃ tanmāyīyaṃ bhedavisṛtam  |      
atāttvikaṃ paricchinnaṃ tatsattāvadhisaṃśṛtiḥ || 171 || 

 
nairūpu || 75 || 

tadevaṃ bhautikaṃ rūpaṃ nirniketacidañcitaṃ  | 
vibhāti nityaṃ tattvena nīrūpaṃ paramārthinaḥ || 172 || 

 
avutto phalu || 76 || 

ahetukathayānantaśākhaṃ yugapadakramāt  | 
parāparavibhedaistu bāhyāntaravapuḥ sadā || 173 | 
vṛttiprapañcasaṃpattiphalaṃ prollasitaṃ mahat  | 
anuptaṃ paracidvyomnastadāścaryāvahaṃ satām || 174 || 

 
anaṣṭidṛṣṭi || 77 || 

bāhyasthābhedarūpeyaṃ dṛṣṭirātyantarī tathā  | 
avibhedamayī bhāti nirmalā nirbhramā sadā || 175 || 
asya dṛgyugalasyālamākṣepakatayā gatiḥ  | 
tatastu saṃsthitā tasmādetaduttīrṇalakṣaṇā || 176 || 
kācittu paramādṛṣṭiranaṣṭā suvibhāsvarā  | 
nirniketanirātaṅkamahājñānodayātmikā || 177 || 

 
padmavṛṣti || 78 || 

padmavṛṣtirivoścaistu patitā saiva nityaśaḥ  | 
sarvatra viśvavibhavavyāpinī paramādvayā || 178 || 

 
sarvanāśu || 79 || 

yatrākramamahāpātātsarvagrāhamaśeṣataḥ  | 
svaṃ jhaṭityātmavibhavaṃ dehaprāṇādisaṃsthitam || 179 || 
tathātmīyamanantaṃ tu viṣayākṣādivistṛtam  | 
bhāvakśayamaye bhīmamasparśaparamāmbare || 180 || 
sāmarasyatayā nityaṃ nāśaṃ yāti samantataḥ  | 
sa ko’pi niśśamaśamaḥ śivo’nantaḥ paro’ vyayaḥ || 181 || 



 
grasanagrāsu || 80 || 

grasanasyāpi saṃhartā mahāsaṃhāravigrahaḥ  | 
duṣprāpaḥ sarvataḥ sākṣāddhaṭhayuktyānubhūyate || 182 || 

 
nirāvaraṇalābhu || 81 || 

akṛtrimaḥ paro lābho nirāvaraṇavibhramaḥ  | 
ayameva guroḥ samyagāśayo grāsaghasmaraḥ || 183 || 
 

nirālokaprakāśu || 82 || 
bāhyāntaragataiḥ sarvairālokaiḥ parivarjitam  | 
idameva mahāsaṃvittejo’nantaṃ sadoditaṃ || 184 || 
idameva mahāgrāsagrāsakaṃ kalpanojjhitam  | 
tīkṣṇātitīkṣṇarūpiṇyā saṃvidālabhyate sphuṭam || 185 || 

 
śivāśivanāśu || 83 || 

idameva tu sarvasya bandhamokṣobhayātmanaḥ  | 
śivāśivasya saṃhatṛ nistaraṅgaṃ nirāntaram || 186 || 

 
naṣṭe kālanāśu || 84 || 

saṃvitsaṅkalpakalanāsvarūpasyāntarasya yaḥ  | 
akālo nirvikalpākhyasaṃvidrūpastu bhakṣakaḥ || 187 || 
so’pi yatra kṣayaṃ yāto nairapekṣyapade’ game  | 
sarvaśaṅkavinirmuktaḥ so’yaṃ ko’ pyavaśiṣyate || 188 || 

 
diṣṭināśu || 85 || 

ayameva tu dṛkśakteḥ sarvasyānāśa ucyate  | 
niḥsaṅketaparajñānarūpo niravadhirmahān || 189 || 

 
rūhacāru || 86 || 

ādyonmeṣaparākoṭivimarśasrūha ucyate  | 
tatraiva caraṇaṃ cārasthito’ yaṃ nityanirmalaḥ || 190 || 

 
acāru || 87 || 

itthaṃ nijātparārūpānniṣkalācceṣṭate punaḥ  | 
sarvaṃ karma sadā kurvānsarvatra samadarśanaḥ || 191 || 

 
avibandhamudrā || 88 || 

eṣā sthitā mahāmudrā kulākulakalojjhitā  | 
aniruddhā sadā sarvaiḥ saṃvidunmeṣavibhramaiḥ || 192 || 

 
avācyasambandhu || 89 || 

sarvottirṇasvarūpeṇa saha nityamayīsthitiḥ  | 
sāmarasya svabhāvo’ sau sambandho vāgvivarjitaḥ || 193 || 

 
avitto prasādu || 90 || 

ayaṃ prasādaḥ paramo bhāto nityaṃ svarūpataḥ  | 
avṛttānantamahimā sarvākhyayavivarjitaḥ || 194 || 

 
aniyatopadeśu || 91 || 

upadeśo hyaniyataḥ sandehābhāvalakṣaṇaḥ  | 
sāśrayānāśrayapadadvandvabhedairanāvṛtaḥ || 195 || 

 
vādavo karaṇu || 92 || 

nānāvṛttisamullāsaḥ pratyāvṛttitayā sadā  | 
nigīryate tadākāyakaraṇo vādavaḥ smṛtaḥ || 196 || 

 



khamudrābhyāsu || 93 || 
ayameva sadā pūrvo heyādeyakramojjhitaḥ  | 
nibāmadhāmavibhavaḥ khamudrābhyāsa ucyate || 197 || 

 
jambukīkaraṇu || 94 || 

sṛgālo nāśamāyātipratyāvṛttyavalokanāt  | 
yathā tatheha paramāṃ niruttaracitiṃ sadā || 198 || 
samālokya haṭhāddehavistāro layamāgataḥ  | 
jambukīkaraṇākhyo’ sau khyātaḥ ko’pyakramakramaḥ || 199 || 

 
āpāgāsu || 95 || 

āṇavādimalairvyāpto dehādigrahasaṃśrayāt  |  
ātmā tadgrāsa uditaḥ pāramityaparikṣayāt || 200 || 

 
sakalaharaṇu || 96 || 

samastaharaṇādvāraḥ sa eveha gataḥ svataḥ  | 
nirīho’yamakathyastu sadasadbhramavarjitaḥ || 201 || 

 
khita khita || 97 || 

yadviśvavibhavaṃ citramīṣallīnaṃ svacitkaraiḥ  | 
tadeva bhoktṛbhogyadibhogādbhuktamihocyate || 202 || 

 
caṭṭaniścaṭṭī || 98 || 

caṭṭaḥ prāṇavināśastu niścattaḥ prāṇaghaṭṭakaḥ  | 
sa eveha vinirdiṣṭaḥ caṭṭaniścaṭṭakodayaḥ || 203 || 

 
lāhapravāhī || 99 || 

śaktyodayasthitisphāravigrahaṃ lāti yaḥ sadā  | 
tenaiva harati kṣiprādyato lāhastataḥ smṛtaḥ || 204 || 
sa eva pravahadrūpaḥ pravāha iti kathyate  | 
avināśasvabhāvo yo nirvitarkakramo’kramaḥ || 205 || 
lāhapravāhikā seyaṃ hānivṛddhimayī prathā  | 
svabhāvagaganābhāsarūpācchinnaiva bhāsate || 206 || 
yo apariśa paramagagana parathānā ca u pīṭhapithyādi sa rūpa | 
bhāsaniti na devī caya nānānijamarīci maya phurandi arūpa || 

  
tanaghana || 100 || 

tanutvaṃ sarvasaṃhārāccitiryātā samantataḥ  | 
svatantrasṛṣṭivisphārādghanatvaṃ tu samāśritā || 207 || 
ekasyā eva satataṃ kālasaṃhārasaṃvidaḥ  | 
parādvayācyutāvṛttiḥ khagākhyeyaṃ vyavasthitā || 208 || 
layathānā urdhva talayu udayā aparokṣepa sarisamabhāve puru aniketanavicci mahapalayāthyo avibhinno 
savusadatta sabhāve || 

  
antā anta || 101 || 

antaḥ smṛto vināśastu tasyāntasta…  | 
śāstraprapañcakalanāvarjito bhāti sarvataḥ || 209 || 

 
adhurūpu || 102 || 

adhaḥśabdena kathito vedyo rūpādivibhramaḥ  | 
bhavabhedapadastacca rāgadveṣādiviplutaḥ || 210 || 
sa eveha samākhyātaḥ sarvottīrṇasvarāmayaḥ  | 
vyaktāvyaktadvayottīrṇamūrdhvaṃ śivamayaṃ param || 211 || 
tathā ca ruruṇā proktamadhaḥśabdena tattvataḥ  | 
sṛṣṭisthityupasaṃhārarūpaṃ bhedatrayaṃ sadā || 212 || 
smṛtamūrdhvaṃ tu sahasā tadevehrāniketanam  | 
kālagrāsāntadehaṃ tu sarvadikkaṃ nirantaram || 213 || 

 



diṭṭo niṭṭo || 103 || 
itthaṃ bhedamayaṃ sarvaṃ kālāgnyādiśivāntakaṃ  | 
tattvena vyapadeśena sakṛdyaddṛṣṭamakramāt || 214 || 
tatkṣaṇānnāśamāyāti tadevādvayacitpade  | 
asparśasparśaṃ saṃhutvā svalpāsamparkato’ bhitaḥ || 215 || 
pūjāsaṅkramakathanakrameṇākramatatparaḥ  | 
pīṭheśvarīmukhāyātagīticarcāmahodayaḥ || 216 || 
ko’pyanuttaracidvyomaprāpakaḥ satatoditaḥ  | 
vācyavācakasambandhanirmukto jayatādajaḥ || 217 || 
pañcādhikaśatenehapadaugho yaḥ sthitaḥ paraḥ  | 
triṃśaccarcārahasyena nirbharastena sarvadā || 218 || 
carceyaṃ bhātinitarāṃ samyaggarbhāgatāsamā  | 
vaktrādvaktrakrameṇoccaiḥ satāṃ hṛdi vijṛmbhate || 219 || 
pīṭhāgatta peṭhī śarivadanāgīti kathāka mukta esa jhalakku anubhaveti nirupamacissadanā saṅkāmādi kurā u 
avikaghugīti kathā || 

 
Épilogue 

evaṃ tattvaṃ vibhātīha śāntāścāntataraṃ param  | 
pūjyapūjakapūjādivikalpaparivarjitam || 220 || 
sākṣātkāramahājñānayogadhyānādisaṅkṣayāt  | 
sarvatra sarvato nityaṃ kurvannapi viceṣtitam || 221 || 
keṣāṃ cinmahatāṃ nūnaṃ satāmakramacetasāṃ  | 
ṣaḍbhirastrairmahodbhāsairahaṅkārastu garvitaḥ || 222 ||  
indriyākhyairanantābhirvāsanābhirvināsitaḥ  | 
yaḥ sa eva purāhaṃ tu durvāsā nāma viśrutaḥ || 223 || 
yaḥ prākprāptamahājñānaḥ siddhanāthaprasādataḥ  | 
sa evāhaṃ tu sañjāto niṣkriyo vigataspṛhaḥ || 224 || 
nirahaṅkāraciddhāmavyāpī nityaṃ vikāsvaraḥ  | 
sarvatra sarvataḥ sākṣāccaramāṇopyanāvṛtaḥ || 225 || 
svasvarūpasamāviṣto nirbhayaḥ saṃsthito’ calaḥ  | 
itthaṃ rahasyamatulaṃ nirbhayaṃ te prakāśitam || 226 || 
kāraṇairapyagamyaṃ tu niḥsandigdhamanuttamam  | 
avināśamanāveśaṃ sarveṣāṃ satatoditam || 227 || 
asparśasparśavistāramadhiṣṭhānamapūrvakam  | 
tasmādetatsamāviśya satataṃ niravagrahaḥ || 228 || 
unmanībhāvanirato vihara svasvatantrataḥ  | 
paramānubhavonmādacarvaṇonmattacetanaḥ || 229 || 
…loke… krame | 
vaktrādvaktreṇa vaktavyaṃ nedaṃ lekhyaṃ tu pustake | 
śāstraprapañcaracanāvarjitaṃ hi yato’ bhitaḥ || 230 || 
itthaṃ mukhāgamarahasyamahodayena pūrṇātipūrṇamṛtaṃ paramāt | 
sāraṃ nirvartitaṃ munivareṇa rahasyagarbhaṃ śāstraprapañcakalanākalitaṃ paraṃ yat || 231 || 
saṃsārasaṃbhramachayapravibhāgavartasaṃvartasaṃkṣayagateravikalpamurti | 
sākṣādanāviladhiyā laghuvākkrameṇa mudrādharastu vidheda tadanantaśaktiḥ || 232 || 
kālākālakalākalāpavibhavaṃ saṃbhakṣyacidvṛttito bhittvā jñānamahārthakāram abhitaḥ saṃyagvṛthā 
tattvataḥ | 
udghāṭya tu niruttarottaradṛśā chummākhyasaṃketake bhedābhedavivarjite nirupame procchaiḥ prakāṣaḥ 
kṛtaḥ || 233 || 

 
iti chummāsaṃketaprakāśaḥ śrīniṣkriyānandaprakāśitassaṃpūrṇaḥ || 

 
 
 




